
ABSTRAK

Kajian ini mengandungi pengkajian tentang jama’ al-Qiraat dari jalan Toyyibah an-
Nasyr oleh Imam Ibn al-Jazari, dan kajian ini merupakan kajian aplikasi mengenai
kaedah menghimpunkan bacaan-bacaan giraat dalam surah al-Ahqaf dan Muhammad
SAW. Kesulitan penyelidikan ini adalah kurangnya maklumat mengenai sejarah ilmu
menghimpunkan bacaan. Dan penyelidikan ini menyusun seperangkat soalan, antara .
yang paling penting ialah apakah ilmu menghimpunkan bacaan qiraat? Dan apakah
kaedah yang betul untuk mengumpul bacaan qiraat? Kajian ini bertujuan untuk
mengenalpasti sejarah ilmu jama al-Qiraat dan perkembangannya, serta
mengenalpasti kaedah jama’ al-Qiraat dalam kajian aplikasi dengan mengikut
piawaian, pensyaratan, dan perukunan yang diletakkan oleh para ulama. Untuk
mencapai tujuan pengkajian ini, pengkaji telah menggunakan kaedah induktif dalam
kajiannya dengan menilai buku-buku yang berkaitan dengan jama’ al-Qiraat dan juga
menilai wajah-wajah bacaan qiraat yang terdapat dalam surah al-Ahqaf dan
Muhammad SAW. Penyelidikan ini menyumbang kepada pendalaman pemahaman
ilmu qiraat. Antara dapatan penting yang didapati oleh pengkaji dalam kajiannya
adalah Qiraat Sepuluh al-Mutawatirah yang terdapat pada hari ini adalah wahyu yang
diturunkan oleh Allah SWT, dan bacaan ini dibaca ketika zaman kenabian, diambil
daripada baginda SAW oleh para sahabat r.a kemudian bersambung demikian dari
generasi ke generasi secara keseluruhan. Seseorang yang mahu menghimpunkan
bacaan qiraat mestilah mempelajarinya dengan bertalaqi al-Quran dari mulut para
guru yang jitu. Ilmu ini memerlukan kepada kemahiran, kesungguhan dan kefahaman
yang mendalam tentang usul imam qari yang sepuluh dan menguasai bait-bait
sehingga yang sukar menjadi mudah kerana ilmu jama’ ini berkembang dengan
kemahiran dan latihan. Kajian ini merangkumi beberapa saranan antaranya
menambahkan kajian-kajian, cetakan-cetakan dan pengajian-pengajian sekitar tajuk
jama al-Qiraat dan kaedahnya khususnya kepada para pelajar di universiti-universiti
dan institusi-institusi hafazan al-Quran.

